
Parvatyadidevatakritam Shri Krishna Stotram

பார்வத்யாதி³தே³வதாக்ரு’தம் ஶ்ரீக்ரு’ஷ்ணஸ்தோத்ரம்

ஶ்ரீமஹாதே³வ உவாச ।
ஜ்ஞாநாதி⁴ஷ்டா²த்ரு’தே³வோऽஹம் ஸ்தௌமி ஜ்ஞாநபரம் ச கிம் ।
ஸர்வாநிர்வசநீயம் தம் த்வாம் ச ஸ்வேச்சா²மயம் விபு⁴ம் ॥ 98॥
த⁴ர்ம உவாச ।
அத்³ரு’ஶ்யமவதாரேஷு யத்³த்³ரு’ஶ்யம் ஸர்வஜந்துபி: ⁴ ।
கிம் ஸ்தௌமி தேஜோரூபம் தத்³ப⁴க்தாநுக்³ரஹவிக்³ரஹம் ॥ 99॥
தே³வா உசு: ।
கே வயம் த்வத்கலாம்ஶாஶ்ச கிம் வா த்வாம் ஸ்தோதுமீஶ்வரா: ।
ஸ்தோதும் ந ஶக்தா வேதா³ யம் ந ச ஶக்தா ஸரஸ்வதீ ॥ 7.100॥
முநய உசு: ।
வேதா³ந்படி²த்வா வித்³வாம்ஸோ வயம் கிம் வேத³காரணம் ।
ஸ்தோதுமீஶா ந வாணீ ச த்வாம் வாங்மநஸயோ: பரம் ॥ 101॥
ஸரஸ்வத்யுவாச ।
வாக³தி⁴ஷ்டா²த்ரு’தே³வீம் மாம் வத³ந்தே வேத³வாதி³ந: ।
கிஞ்சிந்ந ஶக்தா த்வாம் ஸ்தோதுமஹோ வாங்மநஸோ: பரம் ॥ 102॥
ஸாவித்ர்யுவாச ।
வேத³ப்ரஸூரஹம் நாத²ஸ்ரு’ஷ்ட்வா த்வத்கலயா புரா ।
கிம் ஸ்தௌமி ஸ்த்ரீஸ்வபா⁴வேந ஸர்வகாரணகாரணம் ॥ 103॥
லக்ஷ்மீ உவாச ।
த்வத³ம்ஶவிஷ்ணுகாந்தாஹம் ஜக³த்போஷணகாரிணீ ।
கிம் ஸ்தௌமி த்வத்கலாஸ்ரு’ஷ்டா ஜக³தாம் பீ³ஜகாரணம் ॥ 104॥
ஹிமாலய உவாச ।
ஹஸந்தி ஸந்தோ மாம் நாத² கர்மணா ஸ்தா²வரம் பரம் ।
ஸ்தோதும் ஸமுத்³யதம் க்ஷுத்³ர: கிம் ஸ்தௌமி ஸ்தோதுமக்ஷம: ॥ 105॥

க்ரமேண ஸர்வே தம் ஸ்துத்வா தே³வா விரரமுர்முநே ।
தே³வ்யஶ்ச முநய:ஸர்வே பார்வதீ ஸ்தோதுமுத்³யதா ॥ 106॥
தௌ⁴தவஸ்த்ரா ஜடாபா⁴ரம் பி³ப்⁴ரதீ ஸுவ்ரதா வ்ரதே ।
ப்ரேரிதா பரமாத்மாநம் வ்ரதாராத்⁴யம் ஶிவேந ச ॥ 107॥
ஜ்வலத³க்³நிஶிகா²ரூபா தேஜோமூர்திமதீ ஸதீ ।
தபஸாம் ப²லதா³ மாதா ஜக³தாம் ஸர்வகர்மணாம் ॥ 108॥
பார்வத்யுவாச ।
க்ரு’ஷ்ண ஜாநாஸி மாம் ப⁴த்³ர நாஹம் த்வாம் ஜ்ஞாதுமீஶ்வரீ ।
கே வா ஜாநந்தி வேத³ஜ்ஞா வேதா³ வா வேத³காரகா: ॥ 109॥
த்வத³ம்ஶாஸ்த்வாம் ந ஜாநந்தி கத²ம் ஜ்ஞாஸ்யந்தி தே கலா: ।
த்வம் சாபி தத்த்வம் ஜாநாஸி கிமந்யே ஜ்ஞாதுமீஶ்வரா: ॥ 7.110॥
ஸூக்ஷ்மாத்ஸூக்ஷ்மதமோऽவ்யக்த:ஸ்தூ²லாத்ஸ்தூ²லதமோ மஹாந் ।
விஶ்வஸ்த்வம் விஶ்வரூபஶ்ச விஶ்வபீ³ஜம் ஸநாதந: ॥ 111॥
கார்யம் த்வம் காரணம் த்வம் ச காரணாநாம் ச காரணம் ।
தேஜஸ்ஸ்வரூபோ ப⁴க³வாந்நிராகாரோ நிராஶ்ரய: ॥ 112॥
நிர்லிப்தோ நிர்கு³ண:ஸாக்ஷீ ஸ்வாத்மாராம: பராத்பர: ।
ப்ரக்ரு’தீஶோ விராட்³பீ³ஜம் விராட்³ரூபஸ்த்வமேவ ச ।
ஸகு³ணஸ்த்வம் ப்ராக்ரு’திக: கலயா ஸ்ரு’ஷ்டிஹேதவே ॥ 113॥
ப்ரக்ரு’திஸ்த்வம் புமாம்ஸ்த்வம் ச வேதா³ऽந்யோ ந க்வசித்³ப⁴வேத் ।
ஜீவஸ்த்வம் ஸாக்ஷிணோ போ⁴கீ³ஸ்வாத்மந: ப்ரதிபி³ம்ப³கம் ॥ 114॥
கர்ம த்வம் கர்மபீ³ஜம் த்வம் கர்மணாம் ப²லதா³யக: ।
த்⁴யாயந்தி யோகி³நஸ்தேஜஸ்த்வதீ³யமஶரீரி யத் ।
கேசிச்சதுர்பு⁴ஜம் ஶாந்தம் லக்ஷ்மீகாந்தம் மநோஹரம் ॥ 115॥
வைஷ்ணவாஶ்சைவ ஸாகாரம் கமநீயம் மநோஹரம் ।
ஶங்க²சக்ரக³தா³பத்³மத⁴ரம் பீதாம்ப³ரம் பரம் ॥ 116॥
த்³விபு⁴ஜம் கமநீயம் ச கிஶோரம் ஶ்யாமஸுந்த³ரம் ।
ஶாந்தம் கோ³பாங்க³நாகாந்தம் ரத்நபூ⁴ஷணபூ⁴ஷிதம் ॥ 117॥
ஏவம் தேஜஸ்விநம் ப⁴க்தா: ஸேவந்தே ஸந்ததம் முதா³ ।

த்⁴யாயந்தி யோகி³நோ யத்தத்குதஸ்தேஜஸ்விநம் விநா ॥ 118॥
தத்தேஜோ பி³ப்⁴ரதாம் தே³வ தே³வாநாம் தேஜஸா புரா ।
ஆவிர்பூ⁴தா ஸுராணாம் ச வதா⁴ய ப்³ரஹ்மணா ஸ்துதா ॥ 119॥
நித்யா தேஜஸ்ஸ்வரூபாऽஹம் த்⁴ரு’த்வா வை விக்³ரஹம் விபோ⁴ ।
ஸ்த்ரீரூபம் கமநீயம் ச விதா⁴ய ஸமுபஸ்தி²தா ॥ 7.120॥
மாயயா தவ மாயாऽஹம் மோஹயித்வாऽஸுராந்புரா ।
நிஹத்ய ஸர்வாஞ்சை²லேந்த்³ரமக³மம் தம் ஹிமாலயம் ॥ 121॥
ததோऽஹம் ஸம்ஸ்துதா தே³வைஸ்தாரகாக்ஷேண பீடி³தை: ।
அப⁴வம் த³க்ஷஜாயாயாம் ஶிவஸ்த்ரீ ப⁴வஜந்மநி ॥ 122॥
த்யக்த்வா தே³ஹம் த³க்ஷயஜ்ஞே ஶிவாऽஹம் ஶிவநிந்த³யா ।
அப⁴வம் ஶைலஜாயாயாம் ஶைலாதீ⁴ஶஸ்ய கர்மணா ॥ 123॥
அநேகதபஸா ப்ராப்த: ஶிவஶ்சாத்ராபி ஜந்மநி ।
பாணிம் ஜக்³ராஹ மே யோகீ³ ப்ரார்தி²தோ ப்³ரஹ்மணா விபு: ⁴ ॥ 124॥
ஶ‍்ரு’ங்கா³ரஜம் ச தத்தேஜோ நாலப⁴ம் தே³வமாயயா ।
ஸ்தௌமி த்வாமேவ தேநேஶ புத்ரது:³கே²ந து:³கி²தா ॥ 125॥
வ்ரதே ப⁴வத்³வித⁴ம் புத்ரம் லப்³து⁴மிச்சா²மி ஸாம்ப்ரதம் ।
தே³வேந விஹிதா வேதே³ஸாங்கே³ஸ்வஸ்வாமித³க்ஷிணா ॥ 126॥
ஶ்ருத்வா ஸர்வம் க்ரு’பாஸிந்தோ⁴ க்ரு’பாம் மே கர்துமர்ஹஸி ।
இத்யுக்த்வா பார்வதீ தத்ர விரராம ச நாரத³ ॥ 127॥
பா⁴ரதே பார்வதீஸ்தோத்ரம் ய: ஶ‍்ரு’ணோதி ஸுஸம்யத: ।
ஸத்புத்ரம் லப⁴தே நூநம் விஷ்ணுதுல்யபராக்ரமம் ॥ 128॥
ஸம்வத்ஸரம் ஹவிஷ்யாஶீ ஹரிமப்⁴யர்ச்ய ப⁴க்தித: ।
ஸுபுண்யகவ்ரதப²லம் லப⁴தே நாத்ர ஸம்ஶய: ॥ 129॥
விஷ்ணுஸ்தோத்ரமித³ம் ப்³ரஹ்மந்ஸர்வஸம்பத்திவர்த்³த⁴நம் ।
ஸுக²த³ம் மோக்ஷத³ம் ஸாரம் ஸ்வாமிஸௌபா⁴க்³யவர்த்³த⁴நம் ॥ 7.130॥
ஸர்வஸௌந்த³ர்யபீ³ஜம் ச யஶோராஶிவிவர்த்³த⁴நம் ।
ஹரிப⁴க்திப்ரத³ம் தத்த்வஜ்ஞாநபு³த்³தி⁴ஸுக²ப்ரத³ம் ॥ 131॥

இதி ஶ்ரீப்³ரஹ்மவைவர்தபுராணே க³ணபதிக²ண்டே³ஸப்தமாத்⁴யாயாந்தர்க³தம்
பார்வத்யாதி³க்ரு’தம் ஶ்ரீக்ரு’ஷ்ணஸ்தோத்ரகத²நம் ஸமாப்தம் ।

ப்³ரஹ்மவைவர்தபுராண । க³ணபதிக²ண்ட³ । அத்⁴யாய 7/98-107॥

